
Mihó bai shelu ku 
paña kibra ku bai 
fièrnu bisti na seda 

Olga Emerenciana a hasi 90 aña di bida

PA TUR BO 
PIESA I TIRE
PA BO AUTO,
BUS OF TRUCK

KAYA CARLOS A. NICOLAAS   |   717-6272

Famianan a selebrá huntu ku Olga Emerenciana, kende a kumpli e bunita edat di 90 aña di bida. Pa e okashon  famia a bai ku Olga misa i a laga 
pader Ranolfo Goneda, na parokia San Bernardo, resa i bendishoná Olga ku awa bendita. Un bunita misa i Olga a keda kontentu selebrando su 
fecha natal.

ABVO TA DAL BÈK! 

Pronóstiko di
tempu pa Boneiru

Djárason 05 te Djaweps 06 Yüli 2023
Parsialmente nublá i algun áwaseru

Ta parsialmente te hopi nublá i de bes en kuando lo tin algun áwas-
eru, ku un chèns chikí pa mal tempu i chèns pa ráfaga. E tempera-
tura máksimo lo ta aproksimadamente 33°C, e temperatura mínimo 
mas o ménos 27°C. Bientu for di direkshon ost, forsa 5 te 6, ku lo 
disminuí for di djaweps mainta te moderá te basta fuerte, forsa 4-5.

Altura di ola: aproksimadamente 2.0 m (5-7 pia), ku lo oumentá 
gradualmente te 2.5-3.0 m (7-9 pia)

* Altura di ola válido pa laman grandi

KRALENDIJK/DEN 
HAAG – Ministerio di 
Enseñansa ta bini ku un 
konseho urgente pa skolnan 
na Hulanda, den kua tin 
pará ku alumnonan no por 
tin telefòn mobil den klas, 
si akaso por tin motibunan 
spesial pa esaki. No ta bini 
un prohibishon legal, pero 
sí un liña di guia. Ta trata di 
tambe tablet i oloshi smart. 
Awor e pregunta ta surgi, e 
konseho aki tambe lo konta 
pa Boneiru? Den nos ense-
ñansa nos ta mira e tenden-
sia di sigui desaroyonan 
na Hulanda. Lógikamente 
no ta algu imposibel si nos 
skolnan tambe sigui e liña 
di pensamentu aki.

Ya pa algun luna den ko-
munidat boneriano tin in-
dikashon ku uso di telefòn 
serka alumnonan no tur bia 
ta algu positivo òf di stimu-

lá. Nos tin fuentenan indi-
kando e tendensia di forma 
un grupo di whatsapp ku 
no ta aksesibel pa mayor, 
dosente òf otro adulto. Peli-
ger di esaki ta, den e grupo 
di whatsapp aki fásilmente 
tentamentu, pues ‘bullying’ 
ta tuma lugá i ademas hopi 
bia ta reta otro pa kualke 
hazaña. P’esei na Hulan-
da ke bin ku un manera 
pa ofresé protekshon na e 
alumno. “Aunke ku ya tele-
fòn mobil kasimente no ta 
indispensabel mas den nos 
bida, den klas nan no ta 
kuadra,” Dijkgraaf ta bisa. 
Den klas alumnonan mes-
ter por konsentrá i haña tur 
espasio pa siña. E ta haña 
ku telefòn mobil ta stroba e 
proseso di siñamentu. Nos 
mester protehá e alumnon-
an kontra esaki.

Skolnan mes tambe por 

palabrá tokante reglanan 
eksakto i por skohe pa pro-
hibí telefòn mobil na henter 
e skol, no solamente den 
klas. E organisashonnan di 
skol sí a primintí ku real-
mente nan ta bai ehekutá e 
konseho. E medida ta dren-
ta na vigor entrante promé  
di yanüari 2024 i ta konta 
pa alumnonan den enseñan-
sa avansá. Tokante skolnan 
básiko, awe ta tuma un de-
sishon, pa MBO i univer-
sidat, e konseho urgente di 
Den Haag no ta konta.

Minister Dijkgraaf di 
enseñansa, un telefòn por 
drenta klas solamente sí tin 
motibunan médiko, òf sí 
e uso mester ta pa lès, por 
ehèmpel abilidatnan digi-
tal, asina fuentenan ta kon-

rmá serka AD.

Diskushon largu
E último lunanan a dis-

kutí hopi tokante un prohi-
bishon di telefòn smart den 
klas. Ekspertonan den dife-
rente rapòrt a atvertí i den 
un seshon tokante e kon-
sekuensianan dañino di uso 
di telefòn smart den klas.

Telefòn smart ta un 
adikshon pisá pa hóben-
nan i nan sesunan ta mu-
chu tiki desaroyá pa ofresé 
resistensia na eksitashon, 
trel i zonido, tin pará den e 

rapòrtnan sientí ko. Alum-
nonan ku ta hopi riba nan 
telefòn hopi, ta skor prome-
dio 1 te 1,5 punto mas abou 
durante tèst.

Nashonal promé
Den Tweede Kamer par-

tido di Gobièrnu, CDA i 
partido di oposishon PVV, 
a urgi riba un prohibishon 
di telefòn mobil den klas, 
manera ya ta eksistí na entre 
otro Fransia di Suesia. Na 
promé instante Dijkgraaf i 
e minister di enseñansa ku 
a kaba baha, Wiersma, no 
tabata sinti mashá pa aktua.

Skolnan mes mester 
stipulá nan rumbo i hasi af-

sprak, nan ta haña, pa esaki 
nan ta profeshonalmente 
su siente pe. 

E implementashon di 
un prohibishon nashonal lo 
dura tambe muchu largu, 
trahamentu di un lei ta dura 
por lo ménos tres aña i na 
Fransia a resultá ku kumpli 
ku un lei asina ta fèrfelu.

Tòg Wiersma na febrüari 
a disidí di bai papia ku e 
skolnan tokante e tema fèr-
felu akí. 

Pasobra dosentenan i 
mayornan tambe ketu bai 
ta bisa ku estorbo di telefòn 
mobil den klas ainda no ta-
bata un mal idea.  

Telefòn for di klas

KRALENDIJK – Des-
de ayera mèrdia 12'or Leo 
Josepha ta riba pantaya di 
Bonaire.tv, papiando den 
Herensia tokante su bida. 
Leo tin 81 aña di edat. E 
ta un konosido predikadó 
katóliko i alabes ta sana 
hende durante seshonnan 
ku e ta realisá na Kòrsou. 
E tabata na Boneiru resi-
entemente i el a papia den 
Herensia.

Na tur a graba tres 
programa ku Leo. Den e 

Leo Josepha den Herensia
promé programa ku ta 
den aire for di ayera i ta 
ripití awe tardi 4'or i ma-
ñan djabièrnè pa 8'or di 
anochi, Leo ta konta di 
su infansia i hubentut. El 
a nase na Boneiru, den 
bario Antriol, pero komo 
hóben a bai biba na Kòr-
sou.

Leo ta habri un buki di 
e Boneiru i spesialmente 
den antaño. Hopi kos in-
teresante e ta konta den 
Herensia.

KRALENDIJK- Dja-
mars 4 di yüli kuater trùk 
di shushi  kumprá na Aru-
ba a yega nos isla. 

Ta konosí ku e trùknan 
aktual di Selibon no ta 
den kondishon optimal 
pa kumpli ku e demanda 
di rekohementu shushi 
di kas. Mirando ku nos 
poblashon ta krese dia-
riamente, lógikamente e 
demanda pa rekohementu 
di shushi di kas tambe ta 
krese. Pues pa por aliviá 
e preshon aktual pa e tra-
hadó den e departamento 
konserní, a disidí mien-

Selibon reforsando fluho di trabou
trastantu pa kumpra 4 trùk 
for di Servicio di Limpieza 
di Aruba (Serlimar) 

E kilometrahe di e 
trùknan aki ta relativa-
mente tiki i pa motibunan 
organisatorio nan ta for di 
servisio na e kompania.  Ku 
kompra di e kuater trùknan 
for di Aruba, Selibon ta re-
forsá e uho aktual  i asina 
garantisá ku lo kumpli  ku e 
servisio di rekohementu di 
shushi manera ta plani ká.

 E trùknan lo bai den 
mantenshon riguroso pro-
mé ku nan sali riba kaya. 
Despues di mantenshon un 

spesialista tékniko lo bin 
Boneiru pa duna instruk-
shon kompletu di fun-
shonamentu i mantenshon 
tantu na shofùr, peon i 
mekánikonan.

 Mester menshoná ku 
Selibon ta den trámite pa 
kumpra 3 trùk di shushi 
nobo nobo den promé 
kuartal di 2024. 

E proseso di produk-
shon di e trùknan nobo lo 
dura mas o ménos 6 pa 8 
luna. E trùk nobo lo wòr-
du produsí pa kumpli ku e 
infrastruktura di Bonaire.

360 Cleaning
ta buska

un persona pa den limpiesa
- mester ta un persona konfiabel,
- por traha den team i tambe su so.
- mester por papia hulandes òf papiamentu òf ingles.

Si bo ta interesá  por manda un i-mail na
reservations@360bonaire.com

ABVO TA DAL BÈK! 
KRALENDIJK- “Nos 

ta reta AFBW pa bin ku 
prueba di loke nan ta pa-
pia”, tabata palabranan bas-
ta fuerte di Robert Sances 
di sindikato ABVO. E ta 
reakshoná riba e artíku-
lo ku a sali anterior den 
BONERIANO ku e título 
‘MAS SLA PA ABVO’.

Djamars 4 di yüni, 
AFBW a  resultá ganadó di 
e referendum organisá pa 
mediadó pa trese klaridat 
tokante kua sindikato lo re-
presentá e personal di Telbo 
N.V. Un referendum ku se-
gun ABVO no a kana segun 
regla p’esei nan lo kuminsá 
un asina yama ‘bodempro-

cedure’. Riba esaki Cherel 
Kwidama, komo presidente 
di AFBW a desaprobá kon-
dukta di ABVO. “A yega 
ora pa ABVO wak den spil 
i stòp di tira falta riba otro. 
Tur luna ta manda 30 mil 
dòler Kòrsou. Esaki ta sèn 
di miembro. Pone un hende 
sinta aki i solushoná pro-
blema di trahadó”, Kwi-
dama a bisa. E palabranan 
aki a resultá un sumpiña 
grandi den wowo di ABVO. 

Awor e sindikato ta 
eksigí pa Kwidama rekti-

ká su palabranan òf pre-
sentá prueba di e montante 
di 30 mil dòler ku supues-
tamente Boneiru ta manda 
Kòrsou. “Nan ta papia kos 

sin kabes sin pia i skòmel 
den toko di tur hende”, 
Sances a agregá. 

Klaramente por konklui 
ku ABVO su kana a yena 
i awor na un manera desi-
dido ta reakshoná tantu riba 
e proseso di referendum 
komo deklarashonnan hasí 
pa Kwidama. BONERI-
ANO ta dispone di infor-
mashon ku ABVO a kon-
siderá e táktika di AFBW 
komo no étiko pero nunka a 
sali den publisidat ku esaki. 
Mientrastantu nan a kumin-
sá ku e ‘bodemprocedure’ 
kontra e proseso di referen-
dum i ademas nan a entregá 
un keho na Representante 
di Reino kontra mediadó 
Anselmo Pontilius.  Segun 
ABVO, AFBW básika-
mente ta prònk ku pluma 
di otro enbes di traha pa su 
propio logronan. “Nan no a 
sera niun CAO. Ni na Seli-
bon pasombra esun ku nos 
a negoshá ainda ta vigente’, 
Sances a agregá. E ta referí 
na e Kontrato Kolektivo 
di Trabou  (CAO) ku últi-
mamente Selibon a rma 
ku AFBW. Si sigui e liña 
di pensamentu di ABVO, 
ta ni ká ku AFB  no a 
logra nada. “Manera mi a 
bira presidente, promé kos 
ku nan a skòmel den dje 
ta Bonlab. Sinku aña pasá 
nan a bai ku Bonlab te awe 
Bonlab ta den un inserti-
dumbre kaminda nan no sa 
si nan ta sigui eksistí mes 
mas”, segun Sances.

Miéntras AFBW ta sigui 
ku e proseso di bai mesa ku 
direktor di Telbo, ABVO 
ta konsiderá e resultado di 
e referendum komo nulo. 

Komo tal nan no ta aseptá 
esaki. Banda di esaki nan ta 
haña falta di rèspèt e mane-
ra ku mediadó i AFBW a 
aktua den henter e situ-
ashon.

Segun fuentenan di 
BONERIANO ku ta ligá 
na ABVO, e tenshon entre 
e dos sindikatonan ta ou-
mentá. ABVO ta sinti ku 
AFBW su intenshon ta pa 
bira e úniko sindikato di 
Boneiru, lokual sigur lo ta 
un peliger mirando ku nan 
no tin su siente rekurso 
pa karga esaki. Tambe ku 
e echo ku ABVO a sali for 
di bou di paraplü di USIBO 
lo ta motibu di vengansa pa 
kibra ABVO. Tambe nos a 
komprendé ku den seno di 
ABVO ta kuestioná e pro-
seder general di AFBW. 

“Nos no ta kere den di-
vishon. Nos ta kere den 
union. P’esei despues di 
desmantelashon di An-
tia nos a keda mantené 
ABVO uní. No tin ABVO 
Kòrsou i ABVO Boneiru. 
Ta un ABVO tin”, George 
Hernandez, presidente di 
ABVO a bisa. No opstante 
deklarashonnan di ABVO 
i informashonnan di nos 
fuentenan no por deskartá e 
echo ku e sindikato a pèrdè 
un kantidat signi kante di 
miembro. 

aLokual segun nos in-
formashon ta pa motibu 
di e ‘Modus Operandus’ 
di AFBW. “Net promé ku 

nalisá palabrashonnan 
pa ku CAO, un hende ta 
bai kontra i trese broyo. 
Un persona ta in uensia 
negativamente sobra”, nos 
fuente a splika.

+POLÍTIKA
KRALENDIJK— M21 

den n di siman tabatin su 
di dos evento di impakto 
sosial. Esaki tabata pa yuda 
limpia e bario di Nort’i 
Saliña.  

A yena 1 kliko ku sushi 
i tambe algun saku. Bòter 
di serbes, bòter plat, kùp 
i bòter di plèstik, lensu di 

M21 den Nort’i Saliña
papel i saku di plèstik ta 
entre e sushinan ku a piki. 
Meimei di esakinan a haña 
tambe piesa di outo i tambe 
stul bieu.

M21 a gradisí Selibon i 
sentro di bario Nort’i Sali-
ña pa nan koperashon.  E 
siguiente aktividat lo ta na 
Rincon.

Candy Candy Supermarket
B.V.
ta buska

 - maintenance
-mester tin mas ku 1 aña eksperensia

               Mas inf. tel. nr.795-2115

Wingcheung Supermarket
B.V.
ta buska

 - all around medewerker
-mester tin eksperensia di trabou all around

               Mas inf. tel. nr.795-2115

Idea Supermarket
ta buska

 - all around medewerker
-mester tin eksperensia di trabou all around

               Mas inf. tel. nr.795-2115

Jowe Solutions
ta buska

- 2 lasser
  Mas inf. tel. nr. 790-8403

Candy Candy Supermarket
B.V.
ta buska

 - maintenance
-mester tin mas ku 1 aña eksperensia

               Mas inf. tel. nr.795-2115

Wingcheung Supermarket
B.V.
ta buska

 - all around medewerker
-mester tin eksperensia di trabou all around

               Mas inf. tel. nr.795-2115

Idea Supermarket
ta buska

 - all around medewerker
-mester tin eksperensia di trabou all around

               Mas inf. tel. nr.795-2115

Jowe Solutions
ta buska

- 2 lasser
  Mas inf. tel. nr. 790-8403

K R A L E N D I J K — 
Riba 15 di dezèmber  
Movementu di Pueblo 
Boneriano, MPB, ta 
kumpli 10 aña di eksis-
tensia. Sin duda e par-
tido a konosé bastante 
reto den e  añanan ku a 
transkurí. Segun fundadó 
di e partido Elvis Tjin-
ASjoe MPB a lanta debí 
na petishon di pueblo. 
“A tene un enkuesta na 
2013 unda pueblo di Bo-
neiru a duna di konosé ku 
nan ke algu nobo. Ora a 
puntra kiko na kiko ta ku 
algu nobo, a indiká  ku 
ke lidernan nobo, i forma 
nobo di hasi polítika.” Na 
yanüari 2014 a presentá 
e direktiva statuario na 
Hillside. A skohe Tjin-
Asjoe komo lider polítiko 
na mart 2014. MPB a bai 
elekshon 2015 i a marka 
historia komo partido 
nobo i gana elekshon. 
Despues a sigui añanan 
kaminda e partido a logra 
viktoria máksimo, pero 
tabata den oposishon. 
Den prome mitar di 2023, 
e partido a konosé un 
lider polítiko nobo, Hen-
nyson Thielman.”MPB 
a `walk the talk`i a duna 

MPB na kaminda pa 10 aña
pueblo loke el a pidi. Nos a 
logra hopi i mi ta kontentu 
ku MPB a forma lidernan 
ku awe ta pro lá riba dife-
rente área profeshonal di 
Boneiru.

Filosofia
 E partido su loso a 

ta basá riba 1 P i 3 R fun-
damental.Esakinan ta para 
pa  pueblo, responsabilidat, 
rèspèt i realidat.

Pueblo
E P di Pueblo, segun -

loso a di e partido, ta pa 
sirbi pueblo i no pa e otro 
4 otronan ku ta puesto, 
poder,plaka òf prestigio.

Responsabilidat
Lidernan di MPB no ta 

hasi nada ku ta perhudiká 
interes di Boneiru. Semper 
ta tene kuenta ku interes a 
largo plaso di Boneiru. E ta 
sigui bisa  ku komo Bonei-
ru  mester kumpli semper 

ku palabrashonnan. No ta 
hasi promesa na pueblo 
ku  no por kumpli kuné.

Rèspèt
Trata e otro ku rèspèt. 

E loso a ta sigui bisa ku 
MPB ta trata su kontrin-
kante polítiko nèchi. Aun-
ke e kontrinkante polítiko 
falta ku rèspèt, MPB sem-
per lo reakshoná skèrpi, 
pero na nivel.

Realidat
Den tur desishon òf 

posishon ku lidernan di 
MPB  tuma, ta tene kuenta 
ku loke ta alkansabel i re-
alisabel. Ora no tene kue-
nta ku realidat, ta tuma 
desishonnan ku ta perhu-
diká Boneiru.

Pa e motibu aki MPB 
ta para pa bon relashon 
ku Hulanda, outonomia 

eksibel, bon gober-
nashon i polítika sivilisá.

Programanan di Bonaire.tv
TELBO kanal 70  

Flamingo TV kanal 23

Tur mèrdia 12’or ta kuminsá un  programashon nobo di 4 ora.  
E programashon aki 
ta ripití pa 24:00.

Djaweps 6 yüli 2023 

12.00 Aktualidat:   Marlon Bermudez
13.00 Aki Boneiru:   Machi i Pachi Kultural Vila Antonia 2018
14.40 Herensia Korsou: Juan Martina

16.00 Herensia:   Leo Josepha 1
17.00 Aki Boneiru:   Dia di Den Gobi, Rincon 2018
18.00 Herensia:   Norman Aguedo Lourens
19.00 BAPA:   Miralda Paula Frans

20.00 Herensia:   Brida Manuel
21.00 Aki Boneiru:   Chapi di Lucha 2018
22.00 Herensia Korsou:   Idis Doran-Walle
23.00 BAPA:   Joaquin Vasquez

BIBA UN BIDA KU TA DUNA FRUTA
“Ma fruta di e Spiritu ta amor, goso, pas, pasenshi, 

kariño, bondat, fieldat, mansedumbre, dominio propio; 
kontra kosnan asina no tin lei.” Galationan 5:22,23(BS)

Semper despues di temporada di áwaseru ta un goso i 
alegria pa mira resultado di esaki den e matanan; nos 
por disfrutá di nan fruta i tambe nan bunita flor. Áwaseru 
solamente no ta duna e bunita resultado akí, nos mester 
duna nan kuido i kariño tambe; e kombinashon ta laga 
nan krese i duna fruta.
Igualmente den nos bida kristian diario, ora ku nos ta 
tuma tempu pa skrudiñá i bai mas profundo den Dios Su 
Palabra i hasi nos máksimo esfuerso pa e fruta di Spiritu 
Santu ta visibel den nos bida; nos lo nota kambionan den 
nos bida. Nos lo ta di bendishon i enkurashamentu pa un 
otro persona i asina huntu nos por sigui duna mas fruta.
E bida spiritual ta un bida bibu i aktivo; kontinuamente 
nos bidanan mester ta reflehá e fruta di amor, goso, pas, 
pasenshi, kariño, bondat, fieldat, mansedumbre i dominio 
propio!
E matanan ta haña áwaseru sierto temporada so, ma nos 
bida spiritual por duna fruta kontinuo si e ta guiá kontinu-
amente pa e Spiritu Santu. ‘Ma mi ta bisa, kana segun e 
Spiritu, i boso lo no kumpli ku deseo di e karni.’ Galationan 
5:16(BS)

Bida spiritual ta bibu i aktivo! 

Gilda Beukenboom-Sintjago
Produkshon PGM

MADAM 
X

Batié ku sensia di kakabú
Madam X a lesa un artíkulo den BONERIANO tokante mal energia 

riba mi dushi Boneiru. Promé mi no a preokupá ku e kos ei. Pueblo 
kompleto sa ku mi amigu Bores kabes rondó gusta kos straño. E ta 
tene atenshon di hende ora e ta papia i skirbi di kuranderia, bruheria 
i tur loke ta mei mei shelu i tera. Awor el a bin topa ku e shon ku ta 
wak den bòl di kristal pa saka ‘fo na unda e hendenan pèrdí ta. Ku mi 
dedenan bon primí mi a lesa e artíkulo, ni rosea duru mi no a hala. 
despues mi a lanta sera tur porta i bentana pa evitá e bientu malu 
drenta den mi bohio di pas. Direpente mi a kòrda ku ni awa bendita 
mi no tin mas. Normalmente ta e hòmber santu di Rincon sa duna mi 
awa bendita pero ta masha dia mi no a mir’e. 

Awèl, miedu a pone mi yama mi amiga Norma di Kòrsou. Norma 
sa kon limpia energia, manera e mes ta bisa. Despues di un tiki 
pusha, pèrta mi a logra kumpra pasashi pa Norma. Ta manera un 
señal sobrenatural, ora Norma  baha fo’i avion nubianan a hala bola 
dilanti solo i un sombra straño a tapa riba Boneiru. Den silensio ami i 
Norma a sinta den outo te na mi kas. Riba mesa mi a haña un karta 
di Henry ku a bisa “Mi tin algu urgente pa hasi, p’esei mi a bai”. Ko-
barde, ta pa amor mi ta kuné pero e ta bon pida kobarde. Miedu di 
tur loke e no ta komprondé. 

Sintá den mi hamaka den mi pòrch mi a mira Norma ta kana bin 
ku un saku maron den su man. E tabata tene e saku meskos ku un 
mama ta tene su yu resien nasí. Ta ko’i kibra e tin ei den?

Poko poko el a habri e saku. “E energia riba Boneiru aki ta ku 
sensia di kakabú so por kore kuné. No por otro”, Norma a bisa. Kada 
palabra el a pronunsiá poko poko. Mi no a wòri, yu di Kòrsou gusta 
na sensia di kakabú. Esei ta fo’i chikí mi a lanta tende. 

Mi lesadónan, no husga Madam X. Boso sa ku mi ta hende kre-
yente i mi a kai na rudia pa hasi orashon p’e energia malu bai. Pero 
mi a nota ku e energia straño ei ta potente, ta influensia hendenan. 
Hendenan na tinu ta manera pèrdè kabes. Boso mes sa hendenan 
x,y, z ta hasi kos ku ni wambimba lo pensa na hasi. Kosnan straño 
ta sosedé. 

Ta kon otro mi por splika algun suseso riba mi dushi tera? Mi gran 
amigu intelektual a drecha su maleta i bai tera friu sin bira wak su 
bestianan na kas. Ta kiko a pasa mi amigu? Mi sa kuantu e stima su 
bestianan, a duel e masha pisá ora su kachónan no a haña visa pa 
drenta Aland. Fin aña e pobersitu a traha video kon e ta kuida bestia 
kontra vürwèrk. Mi a rabia ora su tio a insinuá ku ta awa di èrko su 
kachónan ta bebe. Den spantu mi a keda pasombra awor ku e ta na 
Hulanda ni awa di èrko e bestianan no ta haña. Mi amigu ta kome 
Haring na Hulanda i su bestianan ta muri di hamber? Esaki no por 
ta. Ta rasgo di e energia ku e hòmber ku ta mira mas ayá a spièrta 
nos di dje. Asina a sosedé ku e kachónan di mi amigu no tabatin ku-
minda, ni awa ni lugá pa skonde solo. E pober bestianan, nan a bira 
refugiado den nan propio kurá. Tonchi ku sa kana trein ei banda a èp 
mi mesora. Boso sa kon Tonchi gusta un bon boka di redu. Tonchi a 
bisa mi ku bisiñanan a yama polis i ‘dierenbescherming'. E salbadó 
di kachó di M21 a tende di e suseso i pió ku 24ora.com el a kore 
yega na e sitio. Aki el a trata na bula den e kura pa salba e bestianan 
refugiado pero el a dal abou. Te ku e dia di awe e pober hòmber ta 
kana kokochá. Mi a trata na yama mi amigu na tera friu pa sa kiko 
a bai robes. Pero di niun manera mi no por haña kontakto. Kisas su 
number a bai di 78 pa 06? 

Are you a creative and results-driven marketer with a passion for the hospitality
industry? Join our dynamic team as a Marketing coordinator and make an impact
on our brand presence and revenue growth. As our Marketing coordinator, you will
have the opportunity to show your strategic thinking, innovative ideas, and drive
our marketing initiatives to new levels. With your high energy, enthusiasm, and
commitment to quality, you will play a crucial role in attracting guests, promoting
our Resort, and enhancing the overall guest experience. Join us and be part of a
team that values creativity, collaboration, and dedication!

Key Responsibilities:
* Develop and implement strategic marketing plans to drive brand awareness
   and revenue growth
* Create digital marketing campaigns, including improving our rankings, email
   marketing, and social media
* Manage the creation and execution of captivating content for various marketing
   channels
* Conduct market research and analyze consumer trends to identify new oppor
   tunities
* Collaborate with internal/external teams to ensure consistent brand messaging
   and alignment
* Stay updated on industry trends and competitor activities to maintain a com
   petitive edge
* Keeps management informed by submitting activity and results reports, such
   as call reports, weekly work plans, and monthly and annual territory analyses.

Qualifications:
* Preferable HAVO /VWO or a degree in Marketing, or a related field or equivalent
   experience
* Experience in the hospitality industry is a plus
* Knowledge of digital marketing strategies and tactics
* Analytical and problem-solving skills
* Excellent written and verbal communication abilities
* Creative mindset with an eye for design and branding
* Knowledge of marketing software and analytics tools
* Ability to collaborate effectively with cross-functional teams

To apply or for more information, please send an email to hr@habitatbonaire.com

VACANCY
Marketing Coordinator

Jalvicar B.V.  ta buska

- 1 airco-monteur
- 1 auto-lasser

-airco-monteur 3 aña /auto-lasser 1 aña di eksperensia

               Mas inf. tel. nr. 717-3163

Pa prevení den-
gue i otro malesanan 
transmití pa sangura, 
ta importante pa ko-
munidat huntu ku in-
stansianan kuminsá 
na redusí  kantidat di 
sangura adulto ku tin. 
Por hasi esaki den di 
diferente forma.

Deshasí  òf warda 
tur opheto ku por re-
tené awa innesesari-
amente paden i rònt di 
kas, skol i trabou. Por 
ehèmpel skòter bou 
mata, tayer, ko’i hun-
ga pafó, vas ku mata 
òf flor .Ta konsehá 
tambe pa tapa tur awa 
pará ku tin propósito 
manera e.o pa muha 
mata òf duna bestia

E akshonnan aki 
i otronan ta nesesa-
rio pa por disminuí e 
oportunidat pa e san-
gura adulto por pone 

Akshon pa prevení i protehá 
kontra dengue

su webunan i asina  
redusí e kantidat di 
sanguranan ku ta brui. 
Mas redusí e kantidat 
di sangura, mas chikí 
e rísiko ta  bira di un 
brote di kasonan di 
dengue.Tambe kada 
siudadano por prevení 
di haña dengue dor di 
bisti paña ku man i pia 
largu durante oranan 
di atardi pa anochi. 
Uza repelente kontra 
sangura sino ta bisti 
paña ku man i pia lar-
gu. Pafó di kas por uza 
bela kontra sangura.

Rekomendabel ta 
tambe  sera porta i 
bentana di kas promé 
ku bira skur i evitá di 
bishitá áreanan unda  
ta konsiente ku tin 
hopi sangura. Spùit 
paden di kas, kamber i 
ofisina ku produkto di 
mata sangura.

Panel solar no deseabel riba kas
KRALENDIJK – Lo 

no stimulá partikularnan na 
Karibe Hulandes pa kum-
pra panel solar. Gabinete, 
asina Minister di Klima i 
Energia, Rob Jetten, ta skir-
bi den un karta na Tweede 
Kamer, ta duna preferensia 
na generashon sentral di e-
nergia riba e islanan.

“Desentralisashon di du-
rabilidat manera panel so-
lar riba dak di kas, ta mas 
karu ku den ponementu di 
durabilidat sentral, segun 

e empresanan potensial di 
utilidat, ta trese e stabilidat 
di e ret den peliger i ta den 
desbentaha di prinsipal-
mente famianan ku no por 
invertí den produkshon di 
elektrisidat desentralisá,” e 
minister ta skirbi.

Bou di e aktual regu-
lashon generashon desen-
tralisá ta posibel pa propio 
uso, pero no ta stimulá ak-
tivamente. E gobièrnunan 
lokal i kompanianan di 
utilidat por haña nan mes 

den un kontinuashon di e 
reglanan aktual i e gabinete 
dor di esaki a disidí tambe 
pa sigui hasi investigashon 

mas aleu, segun Jetten.
Jetten den su karta ta in-

diká na Hulanda netamente 
ta kurashá kompra di panel 

solar dor di partikular dor 
di hasi esakinan liber di e 
BTW di 21 porshento usu-
al.

Candy Candy Supermarket
B.V.
ta buska

 - maintenance
-mester tin mas ku 1 aña eksperensia

               Mas inf. tel. nr.795-2115

Wingcheung Supermarket
B.V.
ta buska

 - all around medewerker
-mester tin eksperensia di trabou all around

               Mas inf. tel. nr.795-2115

Idea Supermarket
ta buska

 - all around medewerker
-mester tin eksperensia di trabou all around

               Mas inf. tel. nr.795-2115

Jowe Solutions
ta buska

- 2 lasser
  Mas inf. tel. nr. 790-8403

Wingcheung Supermarket
B.V.
ta buska

 - all around medewerker
-mester tin eksperensia di trabou all around

               Mas inf. tel. nr.795-2115

 - all around medewerker
-mester tin eksperensia di trabou all around

               Mas inf. tel. nr.795-2115

Jowe Solutions
ta buska

- 2 lasser
  Mas inf. tel. nr. 790-8403

KRALENDIJK -- Den 
e último simannan, e tim di 
promoshon di Guana Chat 
a bishitá tur skol primario 
pa informá e alumnonan 
tokante Guana Chat. Guana 
Chat ta un liña telefóniko 
di yudansa pa tur mucha i 
hóben di Boneiru entre 8 i 
21 aña. Yamadanan di Gua-
na Chat ta grátis i anónimo. 
Muchanan por yama Guana 

Tim di promoshon di 'Guana Chat' den 
akshon na skolnan na Boneiru

Chat pa papia riba tur sorto 
di tema.

E liña di yudansa di Gua-
na Chat ta un kolaborashon 
entre e ministerionan di 
Salubridat, Bienestar i De-
porte (VWS) i Asuntunan 
Interno i Relashonnan den 
Reino (BZK), e entidatnan 
públiko BES i e telefòn pa 
mucha na Aruba ('Telefòn 
pa Hubentud'). 

E mèntòrnan ku ta ri-
sibí e yamadanan ta bolun-
tarionan entrená na Aruba, 
unda e telefòn pa hubentut 
ta eksistí pa 25 aña kaba. 
Pues nan no konosé nos 
hóbennan i asina ta garan-
tisá anonimidat di e hóben-
nan ku ta yama. E mèntòr-
nan aki di Aruba ta papia 4 
idioma. E kordinadornan di 
prevenshon di Sentro Ak-

seso Boneiru a duna nan in-
formashon kultural amplio 
tokante, entre otro, edu-
kashon i tradishon di Bo-
neiru. Hóbennan por aserká 
Guana Chat ku tur pregun-
ta, reto i problema. Òf pa 
tene un kombersashon!

Sekretario di Estado Van 
Ooijen (VWS): "Ta buni-
ta ku e liña di yudansa ta 
disponibel na tur e islanan 
Hulandes Karibense. Ta 
hopi importante pa mucha i 
hóben tin un lugá ku e por 
aserká ku su preokupashon-
nan i preguntanan. Tin bi-
aha un orea ku ta skucha ta 
bini ora bo yam'é".

E number grátis 918 ta 
disponibel tur dia for di 
2’or pa 6’or di atardi. Riba 
e wèpsait www.guana-
chat918.com bo por haña 
mas informashon tokante 
e liña di yudansa i e dife-
rente tópikonan ku mucha 
i hóben ke papia tokante 
di dje. E tim di promoshon 
di Sentro Akseso Boneiru 
i ZJCN a bishitá gruponan 
5 te 8 di e skolnan prima-
rio den e último simannan 
pa informá e muchanan 

tokante e liña di yudansa i 
e wèpsait na unda nan por 
haña mas informashon. 

E mayornan a risibí un 
karta via skol ku infor-
mashon tokante e liña di 
yudansa aki. E number di 
telefòn grátis ta disponibel 
pa numbernan Boneriano di 
Digicel i Flow. Klientenan 
di otro ret di telefón no por 
hasi uso di e servisio grátis 
aki ainda. Nan lo djòin na 
un otro momentu.

 Dia 8 di yüli, Guana 
Chat lo partisipá na e even-
to di Buki di Prèt di Sentro 
Akseso Boneiru. E evento 
aki pa muchanan di skol pri-
mario ta na Sentro di Bario 
Tera Kòrá i tin stènt tokante 
salubridat ku wega, show 
i hopi mas. Guana Chat lo 
ta presente ku un bòrchi di 
potrèt, informashon i ya-
bero pa parti. E hóbennan 
huntu ku e tim di promo-
shon por yama ku Guana 
Chat pa un promé kom-
bersashon riba un tópiko 
ku nan mes por skohe. E 
evento lo tuma lugá for di 
3’or pa 5’or di atardi riba 
djasabra 8 di yüli.

KRALENDIJK/HU-
LANDA – E kantidat di no-
ti kashon di hóben di 13 te 
17 aña ku konsientemente 
ta tuma sobredósis di reme-
di, a subi fuertemente e dos 
último añanan. Esaki Na-
tionaal Vergiftigingen In-
formatie Centrum (NVIC), 
ta informá. Ta trata di prin-
sipalmente paracetamol i 
ibuprofen, ku durante e so-
bredósis por okashoná daño 
na salú.

E kantidat di noti -
kashon pa hopi aña tabata 
entre mil i 1150. Na 2021 
esaki a subi te na 1512 no-
ti kashon i aña pasá esaki 
tabata 1439. E oumento ta 
mas haltu bou di mucha 
muhé entre 13 i 15 aña. 
NVIC ta preokupá tokante 

Serka hóbennan

Preokupashon pa uso ekstensivo píldora di doló
e sifranan haltu i ta bai hasi 
mas investigashon.

Tinernan ta tuma hopi 
píldora na mes momentu, 
e hefe di NVIC Profesor 
Dylan de Lange, ta bisa. 
Tin biá te asta 50 òf 100 pa 
biá. P’esei nos sa tambe ku 
esaki ta tuma lugá konsi-
entemente. Niun hende ta 
bisa ku e tin doló di kabes 
i ta tuma shen píldora. Esei 
ta hopi straño.

 No ta kla
Tumamentu di kantidat 

grandi di píldora na mes 
momentu por kondusí na 
daño serio. Un sobredósis 
por hasi daño na nir i higra, 
den sierto kaso te asta mor-
tal. Normalmente bisá, e 
higra ta kibra paracetamol i 

parti esaki, de Lange ta sp-
lika. “Momentu ku bo tuma 
asina tantu, e eliminashon 
ta minimalisá i nalmente 
por kondusí na daño na hi-
gra. Pues e higra pokopoko 
ta haña daño.

Dikon e hóbennan ta 
hasi esaki, ta keda un in-
terogante, de Lange ta 
bisa. Debí na e oumento na 
2021, NVIC na kada noti -
kashon telefóniko na 2022 
a hasi pregunta adishonal 
tokante e motibu di e intok-
sikashon. 

“Nos ta pensa ku nos tin 
di aber ku un oumento di 
bienestar síkiko serka tin-
ernan, pero esaki ainda nos 
no sa sigur,” e ta bisa relas-
honá ku e preguntanan hasí. 
Nos no ta haña un kontesta 

kla dikon nan a hasié.

Trabou pa mayor
De Lange ta sospechá 

ku ta tuma e píldoranan im-
pulsivo. Nos ta ripará ku e 
medionan akí ta den kas. E 
ta sugirí ku e tinernan ta usa 
loke nan tin e momentu ei. 
Gewon deliberadamente e 
no ta un plan nèchi elaborá.

E sobredósis no tur biá 
ke bisa ku e mucha ke muri, 
pero sí ta un señal ku algu 

no ta bai bon, un sikiatra di 
mucha kende tabata enbolbí 
ku e investigashon na e salú 
mental di hóbennan, ta bisa

De Lange ta hasi un ya-
mada na mayornan pa dren-
ta kombersashon ku nan 
yunan. Nos solamente por 
atvertí. Skonde e píldor-
anan akí no ta yuda, esaki 
ta traha hopi bon pa mucha 
chikitu, pero no mas serka 
tiner. Eseinan ta basta gran-
di su siente pa haña nan.

Famia Marsera
Famia Marsera, bon 
konosí den e bario 
Rincon, tambe ta un 
famia ku tin su raisnan 
fuerte na e kontinente 
afrikano, for di unda 
West Indische Com-
pagnie a trese e promé 
afrikanonan sklabisá. E 
famia aki, kontrario na 
loke hopi den e desen-
dientenan ta pensa, 

originalmente Marsera 
i no Mercera. Awendia 
mayoria di e desen-
dientenan di e promé 
Marsera ta karga e fam 
Mercera. Ta solamente 
den un famia e fam 
Marsera a keda te awe, 
ku ta por ehèmpel Arie 
Marsera i su rumannan 
Edith Strauss-Marsera, 
Dolores Hellmeijer-
Marsera i nan ruman-

nan.
E promé Marsera ku ta 
aparesé riba e lista di 
inventario di katibunan 
di WIC a nase na 1758. 
Su yunan tabata:
1778 – Bartholomeus
1781 – Dionies
1784 – Juana
1787 – Jean Paul
1799 – Anthony
Detayenan adishonal 
ta ku Juana Marsera 

NOS FAMIANAN BONERIANO

(14)
Investigashon: drs. John Schermer
Kompilashon: Boi Antoin

a kasa ku Albertus Sa-
muel Eybrechts, ku den 
siglo pasá tabata un 
famia konosí den Niki-
boko. Su ruman hòm-
ber Anthony a kasa ku 
Leonora Cicilia.

Amimba
Un nòmber ku tambe 
ta mustra bon kla direk-
shon di Afrika ta Amim-
ba. Ta un fam ku no ta 
eksistí mas na Boneiru. 
El a bai pèrdí atrabes 
di tempu.
E promé Amimba (hen-
de muhé) a nase na 
1757 i tabata un katibu 

ku WIC a kumpra serka 
un tal Clerk na 1777. 
Su tres yunan tabata:
1778 – Juan Anthony
1779 – Juana Theresa
1787 – Juana Catha-
lina
Mas aleu por topa tam-
be den e promé fami-
anan katibu di WIC 
Ketula, nasé na 1760, 
kumprá pa WIC serka 
un persona deskonosí.
Yunan di Ketula tabata:
1780 – Juan Augustin
1785 – Juan Paul
Lista di katibunan di 
WIC ku nòmber afri-
kano.

Ta importante i interesante pa sa di unda nos a bini. Ken tabata nos antepasa-
donan? Den un seri di artíkulo BONERIANO ta iluminá orígen di famianan boneri-
ano, basá riba un estudio hasí pa drs. John Schermer durante e periodo di 1993 
te 2006. Despues el a pone resultado di su investigashon riba e wèpsait www.
bonairefamily.com

Alfredo Elgelberto 
Mercera 

Anselmo Fortunato    
Mercera 

Aurelia Albina Mercera Cipriano Simion Mercera 

Francisco E. Mercera Geronimo Valentino 
Mercera 

Desendientenan di Marsera.

Hopi hende di Boneiru a bai Kòrsou pa selebrá huntu ku kurasoleñonan Dia di 
Bandera. Grupo di hende ku motosaikel, otronan pa deporte, topa famia i mas. 
Tur Tur/Seru Buté, ta algun amigu di Kòrsou i Boneiru, ku a topa wikènt pasá na 
Kòrsou. Nan tabata na e aktividat di motosaikel organisá pa Easy Riders Curaçao.

Tur Tur/Seru Buté na Kòrsou

KRALENDIJK -- Fun-
dashon Echo a organisá e 
promé Festival di Lora dia 
17 di yüni. E festival ta-
bata un evento interaktivo 
ku aktividatnan dibertido i 
edukativo pa henter famia, 
manera workshop di ku-
shiná natural i agrikultura.

Durante e festival, Echo 
a selebrá naturalesa i kul-
tura di Boneiru. Echo a 
ofresé artistanan lokal e 
oportunidat pa eksponé i 
bende nan obranan di arte 
na Jong Bonaire. E marshe 
kultural tabata ofresé un 

Promé Festival di Lora dibertido i edukativo
variedat di snèk lokal, bebi-
da, mata kultivá lokalmente 
i otro produktonan lokal. Pa 
e mucha tabatin un skina di 
mucha ku wega di mucha i 
pinta kara.

Echo ke siña hóben di 
Boneiru di e naturalesa 
bunita di nos isla di un 
manera kreativo. Pa e mo-
tibu ei Echo a organisá un 
kompetensia di klùr pa e 
skolnan básiko di Boneiru. 
E plachi klùr ta un diseño 
di e artista lokal Ghislaine 
Monte.

Den e evaluashon, a 

analisá sí a usa e kolónan 
korekto di lora. E konte-
stanan di e kues tambe ta 
inkluí den e evaluashon. A 
skohe dos ganadó pa kada 
skol.

E entrega di premio a 
tuma lugá durante e fes-
tival. E maskota di Echo, 
Monty, a hiba e premio per-
sonalmente pa hóbennan ku 
no por a bishitá e festival.

E promé edishon di Fes-
tival di Lora tabata un ék-
sito. E siguiente Festival di 
Lora ta tuma lugá yanüari 
2024.

KRALENDIJK – E tim 
di Rincolanda a organisá 
un tremendo bulamentu di 
kandela na Hulanda resi-
entemente. Grupo Bachi 
Bachi a animá e ambiente 
pa e hendenan disfrutá di e 
anochi.

E grupo di Rincolanda 
tabata bon uniformá, mane-
ra semper ta e kaso, durante 
aktividatnan. 

Bulamentu di kandela na Hulanda
Normalmente nan ta-

bata organisá e aktividat na 
Bosvreugd, pero e aña akí a 
opta pa un otro sitio.

Awor ta di sinku biá ku 
tur aña a organisá e ak-
tividat. E idea ta pa sigui 
organisá e evento di bula-
mentu di kandela, den tem-
porada di esta di San Juan 
i pa e sigui krese.

KRALENDIJK -- Palu 
Grandi, enkabesá pa Luis 
Moka, a duna un tremendo 
presentashon na Kòrsou du-
rante e wikènt selebrashon 
di Dia di Bandera. E aktivi-
dat a tuma lugá Den Bònt 
na Steenrijk.

Fundashon Bisiñanan 
Kontentu den Bònt, a or-
ganisá e evento. Rincon 
Boyz, e grupo di Boneria-
no bibá na Aruba, a sera e 
anochi ku músika krioyo 

Bonerianonan a impreshoná na Kòrsou
Boneriano.

Ámbos grupo a pèrkurá 
pa tremendo ambiente na 
Kòrsou, djis pegá ku Misa 
di Steenrijk. Un kantidat 
di Boneriano a sostené e 
músikonan durante e ano-
chi. Notabel ta e Boneriano 
tabata mas tantu ku e yu di 
Kòrsou na e sitio bailando.

Luis Moka a kanta tam-
be ku Rincon Boys i sigur 
hendenan a gusta su pre-
sentashon. 

E organisadónan por 
mira bèk riba un tremendo 
aktividat organisá na e si-
tio yená ku hende. Ta un 
kaya kaminda tin kasnan di 
famia i huntu nan ta orga-
nisá e aktividat, tur aña riba 
Dia di Bandera.

Aparte di e sitio, taba-
tin mas grupo di Boneriano 
ku a presentá na Kòrsou i a 
buta bon ambiente.

Potrèt ta ilustrá un parti 
di e ambiente Den Bònt.  

KRALENDIJK -- Dia 
promé di yüli 2022 a lanta 
International Desk (IDB) 
bou di Gabinete di Geza-
ghebber. IDB ta fungi 
komo e brùg entre Bonei-
ru i Union Oropeo. IDB 
ta orguyoso ku durante e 
promé aña a logra proyek-
tonan bunita pa bene siá 
nos isla.

IDB ta ofresé tur es-
nan bibando na Boneiru 
akseso na informashon to-
kante fondonan di Union 
Oropeo i di Nashonnan 
Uní ku komo isla ta bini na 
remarke pe.

IDB ta apoyá su kola-
boradónan for di komien-
so, durante i te na nal di 
kada un di nan proyekto i 
ta kolaborá ku eskritornan 
pa guia organisashonnan 
lokal ku skirbimentu di 
nan proyekto. Di e manera 
aki IDB eksitosamente a 
organisá tayer di skirbi-
mentu di proyekto pa es-
kritornan di proyekto lo-
kal.

Un di e programanan 
di mas remarkabel ku nos 
isla tin e honor pa ko-
laborá aden, ta Resilience, 
Sustainable Energy and 
Marine Biodiversity Pro-
gramme (RESEMBID). 
Durante e promé aña di 
IDB a kolaborá huntu ku 
STINAPA ku nan proyek-
to di RESEMBID na Ba-
hia di Lac di un balor di 

International Desk ta selebrá 
promé aña

750 mil euro. Tambe por 
menshoná ku RESEM-
BID a nansiá un rapòrt di 
Wereldbank ku e tema di 
límite di kambionan asept-
abel i kapasidat di akohida 
pa Boneiru. Den e rapòrt 
aki ta indiká na ki manera 
Boneiru por desaroyá su 
futuro na un manera mas 
sostenibel.

IDB ta orguyoso di a 
organisá un ‘site event’ 
den kolaborashon ku Kor-
sou, durante e prestigioso 
konferensia di maneho di 
awa organisá pa Nashon-
nan Uní, pa tur isla rònt 
mundu ku ta pertenesé na 
pais i teritorionan ultra-
mar, pa kompartí nan reto 
i práktikanan riba tereno di 
maneho di awa.  

Sin laga afó, IDB ta or-
guyoso di por a representá 
Boneiru durante e último 
aña den persona di dos 
hóben Michélin Padmore i 
Mitch de Palm, komo parti 
di Overseas Countries and 
Territories Youth Network 
(OCT-YN). Esaki ta un 
grupo di hóben di tur parti 
mundu ku ta representá 
nan isla na Union Oropeo. 
IDB ta sumamente orgu-
yoso ku Boneiru ta e isla 
na unda tabatin e interes 
di mas grandi bou di e 
hóbennan pa partisipá den 
e programa akí i ta sigur 
ku e futuro di Boneiru ta 
den bon man.

KRALENDIJK/AM-
STERDAM – Maria Libe-
ria-Peters, un dje polítiko-
nan antiano di mas konosí i 
renombrá tur tempu, a risibí 
invitashon pa a asistí djasa-
bra último na e evento gran-
di pa konmemorá 60 aña di 

Invitado di BZK na 160 aña abolishon di sklabitut

Maria Liberia-Peters a kapta hopi atenshon
abolishon di sklabitut. Ma-
ria a kapta hopi atenshon na 
e okashon ei. Yen di hende 
kier a saka su foto i asta 
saka foto huntu kuné.

No opstante su edat res-
petá di 82 aña, Maria Libera 
ta ‘still going strong’, 

manera nan ta bisa na in-
gles. El a keda e Maria di 
semper, dunando atenshon 
na e hende. Un palabra di 
kariño pa tur hende.

Manera ta konosí, Maria 
tabata pertenesé na Partido 
Nashonal di Pueblo, partido 

ku el a dirigí tambe pa hopi 
aña, despues di lidernan 
manera Lucina da Costa 
Gomez i Juancho Evertsz. 
Maria tabata promé mi-
nister di Antia Hulandes di 
1984 pa 1986 i di 1988 te 
1994. Asina tambe el a bai 
den historia komo e promé 
minister femenino ku a 
keda mas den e funshon aki 
na anterior Antia Hulandes.

Maria Liberia-Peters 
su tata James Louis Peters 
tabata prosedente di St. 
Maarten i su mama Ma-
bel Albertina-Hassell for 
di Saba. El a studia komo 
maestra di skol na Hulanda. 
Despues el a kasa ku Niels 
Liberia. Nan a adoptá dos 
yu.

Liberia-Peters pa kasu-
alidat a haña su mes den 
polítika. Banda di su trabou 
real den enseñansa e tabata 
embolbí den asuntunan di 

hubentut. El a haña ku su 
entrada den polítika tabata 
e úniko manera pa realisá 
kambionan real den pais.

Su kaminda den polí-
tika a kuminsá den añanan 
setenta di siglo pasá, mo-
mentu ku el a lanta un grupo 
di hende grandi, pa despues 
a bira miembro di Partido 
Nashonal. Enkurashá pa 
otronan el a logra konki-
stá un asiento den Konseo 
Insular di Kòrsou. Sinku 
aña Maria Liberia-Peters a 
mantené asiento aki,

Na 1982 Maria Liberia a 
keda nombrá den Staten di 
Antia Hulandes. Despues 
el a bira minister di Asun-
tunan Ekonómiko. Despues 
ku e koalishon ei a kai na 
1984 el a forma un koali-
shon nobo ku e mes komo 
promé minister, ku tambe 
a kai dia 25 di novèmber 
1993.

KRALENDIJK – 
Durante aña 2020 Fun-
dashon Alzheimer Bonei-
ru tabatin algun kambio 
den e direktiva, Merry 
Ottenhof-Co e a drenta 
direktiva den e funshon 
di sekretaria pa yena e 
vakatura originá dor di 

Kambio den direktiva Fundashon Alzheimer
retiru di Marlene Makaai, 
kende ke a fungi komo bo-
luntario di e fundashon.

E direktiva, ku ta kon-
sistí di boluntario, ta tene 
reunion mensualmente, riba 
e di dos djamars di luna, 
tanten ku e medidanan debí 
na Covid-19 a permití.

Direktiva di Fundashon Alzheimer Boneiru, Evert Piar, presidente, Henna Win-
klaar, vise presidente, Merry Ottenhof-Coffie, secretaria, Indra Sedney, tesorera, 
Maria Frans-Schermer i Gerladine Dammers, miembro di direktiva, Dr. Adrienn 
Valeria Vegh, miembro di direktiva médiko.

Desde mei 2021 e di-
rektiva ta hasi uso grátis 
di e sala di reunion di  
Zorg en Welzijn Groep 
na Kaya Irlandia 6, pa 
kua direktiva ta agrade-
sidu.

Awèl si, nan a pidi e bisiña 
duna nan poko 'speed` pa 
traha.

Tonchi, ba tende dje 
vrum vrum ku BC tei 
muda?

DEN PASONAN DI BÒI
Un dje motibunan ku m’a 
disidí di asepta e invitashon 
di ministerio di BZK, Asun-
tunan Interior, bou di kua 
Relashonnan di Reino ta 
kai, pa asistí na konmemo-
rashon abolishon abolishon 
di sklabitut, tabata tambe 
pa eksperensiá despues di 
masoménos 13 aña un bia-
he ku avion pa Hulanda. E 
último okashon ku m’a bai 

Hulanda tabata na 2009, en 
konekshon ku preparashon-
nan pa yega 10 di òktober 
2010. M’a tene charla na 
Hulanda, ademas partisipá 
den programanan di radio 
huntu ku Gilbert Wawoe, to-
kante e kambionan di struk-
tura estatal tabata na kamin-
da. Despues di e aña 2019 
ei Hulanda no a mira mi kara 
mas.

***
Promé ku 2009 mi a bai Hu-
landa, sin gaña, alrededor 
di 30 biá. Mi tabata gusta 
bai Hulanda riba mi mes pa 
fakansi, pero na sigur kuater 
okashon tambe pa partisipá 
na 5Daagse di Nijmegen. 
Tempu ku Air Aruba tabata 
eksistí m’a bai Aruba asta 
kuater biá den un aña. Mi 
ruman muhé Nonoi tabata 

okupá un funshon haltu na 
Air Aruba. Komo su ruman, 
i mi otro rumannan, por a 
haña un ticket pa solamente 
200 florin. Di mes mi a pasa 
lente, zomer, herst i winter 
na Hulanda.

***
Na kantidat di okashon, te 
yega trinta, mi a sigui bai 
Hulanda, hopi biá komo in-
vitado pa sierto aktividatnan 
ofisial, manera pa risibí Zil-
veren Anjer, partisipashon 
komo outor na e aktividat 
literario Winternachten, invi-
tashon komo prensa pa bue-
lo inougural di KLM, ekspo-
sishon di ‘Los Gigantes’, 
invitashon en konekshon ku 
ICH UNESCO, AWAD (At-
lantic World and the Dutch) 
etc.

***
Loke a pone mi abortá mi bi-
ahenan pa Hulanda despu-
es di 2009 ta e trastorno, 
kalvario, di sinta oranan den 
avion. M’a pensa den mi so, 
na momentu di risibí e invi-
tashon pa bai e konmemo-
rashon di 160 Aña Abolishon 
di Sklabitut, pa bai’e tòg. Asi-
na m’a bai i mi mester bisa 
ku e buelo pa bai i di regreso 
a bai sublime. Pues lo mi por 
sigui bai. Mi ta sigur ku esaki 
lo hasi mi ruman muhé bibá 
na Haarlem, Violeta, kon-
tentu. Anke ku mi no a logra 
yega serka dje e wikènt ku 
a pasa.

***
E buelo ta keda largu, pero 
m’a ripará ku e avionnan Air-
bus ku kua KLM ta bulando 

E rúbrika aki no ta kos di tur dia den BONERIANO. Ta ora mi tin tempu, gana i 
tópiko pa skirbi ariba e ta sali. E tres elementonan aki ta hunga un ròl den sali-
mentu di e rúbrika aki. E ta mas tantu un kos pa tene mi okupá, pa no lubidá e 
arte di skirbimentu. Tene tambe e dedenan fleksibel. Tene e tinu bei, purba pa no 
kai den ripitishon.

awor pa Boneiru ta bula 
bon. M’a splika mi yu hòm-
ber mayó Franklin esaki 
tambe. El a bisa ku ta bèr-
dat, pero ta dependé unda 
bo sinta. Mas dilanti ta mas 
mihó. Sintamentu patras sí 
no ta den agradabel. No ta-
batin chèns pa e splika mi 
mas detaye.

***
Ta un sensashon pa re-
alisá ku tantu Franklin, 
Danny komo nan amigu di 
infansia Timothy Vaseur, 
ta bulando awendia e avi-
onnan ku ántes a bula e 
ruta di Amsterdam pa Bo-
neiru. Kasi mi no por kere. 
Muchanan ku a lanta huntu 
ku mi i ku awor, a base di 
trabou duru i hopi pasen-
shi, ta bula MD11, ku ántes 
KLM a usa den su ope-
rashon pa nos islanan.

***
Por ripará na Hulanda ku 
tin hopi posibilidat awor 
pa haña fondo pa rea-
lisá proyekto, den kuadro 
di e aña di abolishon di 
sklabitut. Tin un idea ta 
brui kaba den mi kabes 
pa bai hasi un tour na Hu-
landa pa graba hende pa 
Herensia. Keda dos pa 
tres siman asina i graba 
bai. Mi a yega di hasi algu 
asina den pasado. Mi ta 
kere ku nos lo por graba 
sigur 4 programa asina pa 
dia. Pues regresá ku sigur 
60 grabashon asina. Mi ta 
bai pidi Emma i Anneke pa 
traha ariba. Boso lo tende.

***
Avion Airbus ku kua m’a biaha djaweps pa Hulanda, Djaluna mi tabata bèk kaba. 
E buelo di mas kòrtiku ku m’a yega di hasi na tera friu.

4. Kua ta e papel di Papa
den e Sínodo

E Sínodo di Obispunan ta
reuní i ta aktua solamente a in-
isiativa di Papa, ora e ta lo
konsider’é oportuno; den
práktika, e asambleanan di e
Sínodo ta tuma kada dos òf
tres aña.

E Sínodo di Obispunan ta i
su Sekretaria General Perma-
nente no ta forma parti di e
Kuria romano ni ta dependé di
dje, sino ku ta eksklusiva-
mente bou di e outoridat di e
Papa.

E ta Papa ku ta konvoká
e Sínodo, den e lugá i kuan-
tu ki e ta parse  oportuno;
Papa ta esun ku ta ratifiká e
elekshon di e miembronan ku
mester ser elegí segun e nor-
ma di e derecho pekuliar, i ta
apuntá e sobra di  miembro-
nan; e ta Papa ken ta deter-
miná kua temanan mester
trata i establesé e órden di
dia.

Papa ta presidí e Sínodo
personalmente òf pa medio di
otronan; e ta disidí riba e
proposishonnan; i ta ratifiká e
desishonnan ora, den deter-
miná kasonan, el a konsedé na
e Sínodo poder deliberativo.

I e tin e poder pa klousur’é,
traslad’é, suspend’é òf  dis-
olvé. Si despues di konvoká e
Sínodo, òf durante su selebras-

hon, e Pontífise ta fayesé òf ta
keda  impedí, e Sínodo ta
keda inmediatamente sus-
pendé te ora un Papa nobo ta
disidí pa kontinu’é òf konvoká
otro Asamblea.

5. Kiko ta e Sekretario
General Permanente di Sín-
odo

E Sekretario General Per-
manente di Sínodo di
Obispunan ta un institushon
permanente ku ta funshoná
komo un vínkulo entre e
Sínodo i e diferente
Asambleanan.

Aktualmente, e sekretar-
io general di e Sínodo ta
kardinal maltés Mario
Grech (den e kargo for di
sèptèmber 2020), i tin dos sup
sekretarionan: e agustino
spañó Luis Marín de San
Martín i e religioso franses
Nathalie Becquart, promé
hende muhé den e kargo (ám-
bos nombrá den febrüari
2021).

E sekretario general ta
nombrá pa e Papa pa ehek-
utá su órdennan i komunik’é
tur ta relashoná ku e Sínodo.
Prepará e desaroyo di kada
Asamblea sinodal; manda kar-
tanan di konvokatorio, e
órden di dia i e dokumento-
nan i informashonnan; e komu-
niká e nòmbernan di e presi-
dente delegado, di e relator

general, di e sekretario espe-
sial di e tatanan sinodal; i ta
rekohé, ordená i konservá e
puntonan di agènda i doku-
mentonan.

E sekretario general ta asistí
pa e Konseho di e Sekretar-
io General.

Na final di kada Asamblea
General Ordinario ta konsistí
di un Konseho Ordinario, kon-
sistí pa 15 miembronan (12
eligí pa e Sínodo i 3 pa e Papa)
ku ta konservá e kargo te ira
ta kuminsá un Asamblea Gen-
eral Ordinario nobo.

Di igual manera, na final di
kada Asamblea Espesial a for-
ma un Konseho Espesial di e
Sekretario General ku ta sòru
pa e siguimentu di e konklush-
onnan reglá.

6. Kua ta un Asamblea si-
nodal

Asambleanan ta re-
unionnan òf enkuentronan
di Sínodo. Komunmente, ora
nos ta papia di “Sínodo” nos
ta refiriendo na “Asamblea si-
nodal” (“E Sínodo tokante
famia”, “E Sínodo ta kuminsá
den Roma”…).

Normalmente, e Sínodo ta
reuní den un Asamblea Gen-
eral, pa trata kuestionnan ku
ta mira direktamente e bon di
Iglesia universal. E
asambleanan general por
ser Ordinario òf Ekstraor-
dinario (pa kuestionnan ku ta
eksigí un solushon rápido).
Den práktika, ta realisá kada
dos òf  tres aña, semper en
Roma.

Aparte, ta eksistí e
Asambleanan Espesial, pa
problemanan ku ta konserní
direktamente un òf vários re-
gion determiná. A selebrá dos
pa Europa, dos pa Afrika, un
pa Amérika, un pa Asia, un pa
Oceanía, un pa Hulanda, un pa
Líbano, un pa Oriente Medio
i un pa Amazonia.

7. Kuantu Asamblea sinod-
al a ser selebrá

For di 1967 te ku aktuali-
dat, nan a selebrá un total di
29 Sínodo, tur den  Vatikano,
kasi semper entre sèptèmber i
òktober, ku un durashon di
entre 3 i 5 siman, ku ekseps-
honnan.

E Asambleanan Ordinario
a ser selebrá mas o ménos
kada tres aña. Den e dékada
di e 90 tabatin lugá mayoria di
e Asambleanan Espesial, so-

“e kual, siendo e resplandor di su gloria, i imágen mesun
di su sustansia, i ta sostené tur kos ku e palabra di su poder,
hasiendo efektuá e purifikashon di nos pikánan pa medio di
su mes,
EL A SINTÁ NA MAN DRECHI di la Mahestat den
altura.”
Hebreonan, -1:3,.

”EL A SINTÁ NA MAN DRECHI”
”êÜèéóåí í äåîé” “”ekathisen en dexia”

”Ekathesin”  ta nifiká “sinta” “tuma asiento” ora kompañá di
“en dexia” e ta  un forma enfátiko di mustra di tabata “banda
di “ di e Tata espesífikamente “ta sintá na su man derechi”

Den Efesionan 1:17-20 e énfasis ta mas ainda mas: “Kathisas
en dexia”
”…pa e Dios di nos Señor Hesukristu, e Tata di gloria, por
duna boso un spiritu di sabiduria i di revelashon den e
konosementu di djE. ku El a ehersé den Kristu, ora ku El a

lant’E for di e mortonan, ...i a
hasiE SINTA na Su man
drechi den e lugánan selestial,”

”Kathisas en dexia” - “Sintá
na su man drechi “

”Kathisas” participio aoristo
de “kathizou” ta énfasis na
“hasi sinta” ora e ta kompañá
di “dexia” ku ta nifiká “dere-
chi”, “diestra” ta men na man
drechi DIOS A SINTA
HESUS NA SU MAN
DRECHI, na un lugá di honra
i outoridat.
Manera nos ta mira atraves di

e teksto original, E Tata a kompartí Su mahestat ku Kristu na
poné na Su man drechi den su gloria. E tabata e  boluntat di
e Tata ku Su Yu banda di DJE , kompartiendo Su gloria i Su
mahestat, ta pesei e Tata mes “a mand’É sinta”.

Mester rekordá ku propio Hesus a pidi esaki na Tata:
”I awor, glorifiká Mi serka Bo mes, Tata, ku e GLORIA KU
MI TABATIN SERKA BO promé ku mundu tabata..”
-Huan, -17:5,

POR AKASO UN PERSONA  TA SINTA BANDA DI
DIOS I KOMPARTÍ SU GLORIA I SU MAHESTAT DEN
ALTURA SIN SER PARTI DI SER DIVINO?
Ta boluntat di Tata ku Su, ku a kompartí Su mesun naturale-
sa i gloria, lo sintá banda di djE i lo kompartí Su mahestat.

Hesus ta sintá na man derechi di tata
kompartiendo su gloria i mahestat

(Ekségesis)

Kiko ta un Sínodo. 16 pregunta i kontesta pa
komprendé e Sínodo di Obispunan

Di dos parti
lapándose tin biaha ku e es-
nan Ordinario:

· 15 Asamblea General
Ordinario: 1967, 1971, 1974,
1977, 1980, 1983, 1987,
1990, 1994, 2001, 2005,
2008, 2012, 2015 i 2018

· 3 Asambleanan General
Ekstraordinario: 1969, 1985 i
2014

· 11 Asambleanan Espe-

sial: 1980, 1991, 1994, 1995,
1997, 1998 (dos Asamblean-
an), 1999, 2009, 2010 i 2019.

E próksimo Sínodo lo ta e
XVI Asamblea General Ordi-
nario, den 2023 i 2024, to-
kante e tema ‘Pa un Iglesia si-
nodal: komunion, partisipas-
hon i mishon’

Ta sigui otro siman

ARUBASTATIA/SABA/ST. MAARTEN

PHILIPSBURG -- Dja-
mars anochi e avion nobo 
di WINAIR di tipo ATR, a 
aterisá na Aeropuerto Prin-
sès Juliana na Sint Maarten.

Pasobra tabata skur ora 
e avion ku su registrashon 
PJ-WIV a yega, djasabra 
mainta a organisá un en-
kuentro pa mustra e avion 
nobo na un grupo di invi-
tado.

Introdukshon di e avion-
nan ku tin 50 asiento ta un 
stap grandi pa WINAIR, ku 
te awor solamente tabatin 
avionnan di 19 lugá den su 

ota.

Avion nobo di WINAIR a yega Sint Maarten
Ta bai usa e avionnan 

nobo mas grandi pa bia-
hanan entre Philipsburg 
i tur tres isla ABC, ku te 
awor tabata realisá pa avi-
onnan di Air Antilles ku tin 
su base na Guadeloupe.

Dentro di algun siman ta 
bai tin un di dos avion di e 
mesun tipo. Despues ku e di 
dos avion yega, WINAIR lo 
amplia su destinashonnan 
ainda mas ku e avionnan 
di tipo ATR. Pa otro siman 
e promé buelo entre Sint 
Maarten i Boneiru ta tuma 
lugá ku un parada na Kòr-
sou.

Representantenan di WINAIR ku algun invitado ta atmirá e avion nobo.

THE BOTTOM – E 
proyekto kontròl di bestia 

Proyekto kontròl animal kanando positivo
na Saba ta realisando pro-
greso signi kante den su 

mishon pa eliminá bestia 
ku ta kana lòs riba e isla, 
prinsipalmente kabritu i 
na mes momentu promové 
agrikultura.

E proyekto ku a inisiá na 
2020 su meta ta pa eradiká 
un populashon di aproksi-
madamente tres pa sinku 
mil kabritu, durante un 
periodo di tres aña. Entidat 
Públiko Saba ta kompartí 
e progreso di e proyekto i 
plannan pa futuro.

Desde implementashon 
di e proyekto, a eliminá 

mas di kuater mil kabritu 
eksitosamente, ku mas di 
2.700 kabritu eliminá dor 
di yagdónan lokal durante 
e periodo resien i 1.300 
eliminá pa dor yagdónan 
spesial. E esfuerso eks-
traordinario akí a resultá 
den un transformashon re-
markabel di e vegetashon 
di e isla, demostrando e 
impakto positivo di e pro-
grama di kontròl di kabri-
tu.

Pa e proyekto ta eksi-
toso, mester sigui ku e 

kontròl. Esaki lo prevení 
un populashon nobo di 
kabritu den futuro. Enti-
dat Públiko Saba pronto 
lo intensivá e kontròl riba 
kabritu. A apuntá un yagdó 
di Gobièrnu i tres yagdó 
designá pa e propósito akí.

E tim lo keda aktivo 
den e tres áreanan designá 
ku a anunsiá na desèmber 
2022. Promé ku kuminsá 
ku e aktividatnan di yag-
mentu, ta publiká atver-
tensia i indiká e sitionan 
kaminda ta bai yag.

THE BOTTOM -- Saba 
Lions Club a tene su ano-
chi di instalashon anual na 
Eugenius Johnson Center 
djamars 27 di yüni. Mas 
di 40 miembro i invitado 
tabata presente durante e 
instalashon di un direktiva 
nobo pa e klup. Presidente 
saliente, Carolyn Johnson 
MJF, a gradisí tur miembro 
pa un otro aña memorabel 
den kua Saba Lions Club a 
keda premiá ku ‘Club Ex-
cellence Award’, pa e aña 
leonístiko 2021-2022.

Presidente entrante, An-
ton Hermans MJF, a indiká 
ku tin algun sapatu grandi 
pa yena, pero e ta konta riba 

Instalashon direktiva nobo Saba Lions Club
tur miembro pa kontribuí pa 
sirbi e komunidat pa e mihó 
di nan abilidatnan. Servisio 
no mester ta grandi, e mes-
ter hasi diferensia.

Bernardo Baker pa se-
gundo aña a keda eligí 
komo presidente di Saba 
Leo Unspoiled Queen Club. 
El a kompartí su ambishon-
nan pa tin un impakto ainda 
mas grandi ku promé ku su 
miembronan.

E klup ta kondusí vários 
proyekto riba tereno di kui-
do di salú, kuido di grandi, 
mucha, literatura i edu-
kashon i desaroyo propio.  
Saba Unspoiled Queen Leo 
Club ta kurashá hubentut 

pa desaroyá kualidatnan di 
liderazgo kaminda tin mes-
ter di yudansa dor di parti-
sipá na aktividatnan di ser-

visio sosial.
Saba Lions Club lo kon-

tinuá pa alkansá e komuni-
dat kaminda tin mester di 

yudansa, dor di kontinuá 
ku e programa kuminda na 
skol, meskos tambe Saba 
Doet.

ARUBAHULANDA

ENSCHEDE – Un 
èks trahadó di e universi-
dat Saxion na Enschede, a 
haña un kastigu di trabou 

Kastigu di trabou pa froude di tèst na skol
di 200 ora, pasobra el a 
hòrta i bende tèstnan. Na 
tur a bende kasi 400 tèst 
hòrtá. Tres hòmber ku ta-

bata yud’é ku esaki, a haña 
kastigunan di trabou di 120 
i 140 ora.

E èks trahadó no tabata 

dosente na e skol, pero ta-
bata traha den e seshon di 
sosten sentral na e o sina 
di tèst. Ei nan el a manipulá 
ku tèstnan ku ainda no a 
hasi i a bende esaki nan riba 
petishon pa 15 te 30 euro na 
dos persona ku e tempu ei 
ainda tabata studia na Sa-
xion.

Nan di nan parti a bolbe 
bende e preguntanan di tèst 
ku un hòmber di Enschede. 
Esaki di su parti a bolbe 
bende e tèstnan pa 120 te 
150 euro pa tèst ku studian-
tenan di e skol, RTV Oost 
ta skirbi.

E kuater hòmbernan 
mester paga tambe daño di 
perhuisio na e skol. E so-
spechonan a hasi daño na 

Saxion i e studiantenan, 
Hues a bisa. Sí Saxion no 
por a garantisá e tèstnan 
mas, esaki lo tabatin kon-
sekuensia grandi pa tantu e 
studiantenan komo èks stu-
diantenan. E kaso di froude 
a sòru tambe pa un mal 
imágen pa Saxion.

Saxion a kai riba e 
froude febrüari aña pasá 
despues di noti kashon di 
dos èks studiante. Nan a 
indiká, ámbos anónimo, ku 
un trahadó di e o sina di 
tèst tabata ofresé e tèstnan 
na benta. Riba esaki e skol 
a involukrá un o sina di 
reshèrshe ku a yega serka e 
trahadó di e o sina di tèst. 
A skòrs e hòmber i despues 
a retir’é di inmediato.

HULANDA – E tormen-
ta ku desde djamars anochi 
tabata aktivo riba un gran 
parti di Hulanda, a pèrdè 
forsa. Djárason mainta 
prinsipalmente e parti mas 
na nort di e pais, ainda ta-
batin molèster di tormenta 
Poly. Dor di bientu fuerte, 
un morto a kai na Haarlem. 
Na Amsterdam dos persona 
a resultá heridá.

Anteriormente djárason 
mèrdia a hala e kódigo kòrá 
aden, e alarma di mas haltu, 

Limpiesa di kaminda a kuminsá

Tormenta Poly a pèrdè forsa
pa tur region i entretantu 
niun kaminda mas e kódigo 
oranje no ta na vigor. Pa e 
provinsianan Noord-Hol-
land, Friesland, Groningen 
i Drenthe, djárason atardi 
ainda tabata konta e kódigo 
hel. Tormenta Poly a sigui 
direkshon Alemania.

“E tabata un tormen-
ta pisá, sigur promé ku 
zomer,” hòmber di wer di 
NOS, Peter Kuipers Mun-
neke, ta bisa. A midi forsa 
di bientu di mas di 140 ki-

lometer pa ora i esakinan 
ainda tambe tin mas impak-
to, pasobra e palunan ta ku-
minsá haña blachi i dor di 
esaki ta wanta mas bientu.

Morto i herido
Djárason mainta e punto 

mas fuerte di Poly a pasa 
riba Noord-Holland, e área 
di IJsselmeer i Flevoland. 
Ei nan tabatin e mas daño 
registrá. Na hopi sitio palu-
nan a kai riba vehíkulo. Na 
Haarlem un muhé di 51 aña 

a pèrdè su bida despues ku 
un palu a kai riba su outo. 
Ainda a trata na reanimá e 
muhé, pero sin resultado.

Nèt na frontera na Win-
terswijk tambe un morto a 
kai. Un palu a kai riba un 
muhé den e bario Aleman, 
Rhede, momentu ku el a 
sali ku su kachó. El a muri 
na e sitio debí na su heri-
danan, media Aleman ta 
informá.

Na Amsterdam dos per-
sona a resultá seriamente 
heridá, un palu a kai riba 
un hòmber su outo. E mes 
por a sali for di e outo, pero 
a keda transportá for di su 
konosementu pa hospital. 

Riba Hoofdweg a haña un 
persona kende mester a 
keda reanimá. Probable-
mente waya di koriente lo a 
alkans’é.

Na Haarlem rais di palu 
a hasi daño na un kas di 
blòki i tambe hopi otro edi-

sio den nort di e pais a ris-
ibí daño, entre otro kasnan 
di bich, un boto kombertí 
den kas i un skol. 

Serka e kompania di se-
guro Interpolis un kantidat 
grandi di noti kashon a 
drenta dor di tormenta Poly. 
Ta trata prinsipalmente di 
daño na kas.

WILLEMSTAD - - 
Djamars 4 di yüli sentral 
di polis a dirigí un unidat 
pa Kaya Hose  “Papa” 
Liberi. Motibu di esaki ta 
pa un aksidente di trá ko 
ku a tuma lugá den kua 
tabatin un siklista  grave-
mente heridá.

Na yegada di e unidat 
a bin topa un aksidente 
entre un outo di famia i 
un baiskel. Ambulans ku 
a presentá na e sitio no 
por a hasi nada mas pa e 
siklista debí na múltiple  
leshon ku el a risibí.

For di investigashon 
preliminar a sali na kla 

Aksidente di tráfiko ku morto
ku shofùr di e outo di 
famia tabata kore riba  
Kaya Hose “Papa” Li-
beria den direkshon di 
Porta Blanku i na dado 
momentu a dal kontra di  
un baiskel ku tabata kore 
su dilanti den e mesun di-
rekshon.

Na e sitio polis a de-
tené shofùr di e outo pa 
manehá un vehíkulo bou 
di in uensia di  alkohòl.

Dòkter di polis ku 
tambe tabata presente a 
konstatá morto di e hóben 
Giomar Raphael  Helle-
mun, nasé na Kòrsou, dia 
14 di mart 2008

W I L L E M S TA D -
-Djaluna 3 di yüli 2023 
alrededor di 01. polis a 
dirigí un unidat na F.D. 
Rooseveltweg  na altura 
di un sentro nokturno pa 
un kaso di maltrato.

Kontinuando ku e in-
vestigashon polis a kom-
prondé ku un dama taba-
tin un diskushon ku un  
hòmber.

Esaki lo a maltrat’é 

Detenshon pa maltrato
ku un bòter na altura su 
kara.

Na e sitio ariba men-
shoná polis a detené e 
hòmber sospechoso, 
J.G.B.V. di 49 aña di edat  
nase na Colombia.

A presentá e sos-
pechoso dilanti di un 

skal ouksiliar ku a or-
dená su enkarselamentu  
pendiente di mas investi-
gashon.

WILLEMSTAD – 
Resientemente Minister 
Charles Cooper tabata pre-
sente pa duna inisio na e 
proyekto Porta Kura Buni-
ta. Esaki ta enserá trabou-
nan di konstrukshon di un 
proyekto mas ku lo ni ká 

Min. Charles Cooper

A duna inisio na Porta Kurá Bunita
un desaroyo nobo den e 
área di Koraal Tabak.

Porta Kurá Bunita
Porta Kura Bunita lo ta 

un desaroyo duradero di un 
bario nobo ana Kòrsou, ka-
minda lo tene debido kue-

nta ku e balornan ekológiko 
i históriko di e área.

E kompleho lo ta un 
“gated community” kon-
sistiendo di 18 bibienda i 
48 apartamentu. Huntu ku 
tur esakinan lo tin tambe, 
un diversidat di bibienda 
i posibilidatnan di rekreo. 
Tambe lo tin un playa nobo, 

hotèlnan, un bahia pa pis-
kadónan, horeca, pakus, 
kantornan, i vários otro par-
tinan mas di rekreo hasien-
do uso optimal di e espasio 
ku e área ta ofresé.

Ta trata di un invershon 
di masoménos 35 mion o-
rin, ku lo krea kuponan di 
trabou.E kompania Cura-

çaose Wegen Maatschap-
pij, CWM, i Studio Acht  ta 
enkargá ku e trabounan.

Trabounan lo dura3 pa 
4 aña i lo generá den korto 
plaso alrededor di 100 kupo 
di trabou. E promé bario 
‘porta kurá bunita’ lo wòr-
du entregá den fase for di e 
di 3 kuartal di aña 2024.

WILLEMSTAD— Ak-
tual parlamentario pa parti-
do MFK, sr. Eduard Braam, 
tin lus bèrdè pa bira Minis-
ter di Salubridat. 

Asina  Korte Superior 
a dikta resientemente. Ta 
keda den man di partido 

Braam por postulá pa Min. di Salubridat
MFK si ta laga Braam o-
kupá e puesto aki.

For di despues ku sra. 
Dorothy Pietersz-Janga  a 
entregá su retiro, Kòrsou no 
tin un minister di salubridat 
públiko.

ORANJESTAD -- Ge-
rencia di Aeropuerto In-
ternacional Reina Beatrix, 
a manda e conocido lider 
sindical, Diego de Cuba, su 
carta di retiro como funcio-
nario den servicio di e sec-
cion di siguridad. E carta di 
retiro a bin algun dia despu-
es cu gerencia di AAA ya 
caba a manda e sindicalista 
cas cu suspension pa asina 
haci un investigacion pa 
decisionnan cu el a tuma y 
cu realmente e no ta auto-
risa pa haci esakinan. Asina 
cu e violacion di regla a 
tuma luga dor di Diego de 
Cuba, gerencia a dicidi di 

Sindicalista Diego de Cuba a ricibi 
carta di retiro for di aeropuerto

suspende su persona y na 
mes momento el a ser pro-
hibi tur entrada pa e edi cio 
y tereno di aeropuerto.

E investigacion no a 
tuma hopi tempo y a base di 
resultado di e investigacion 
aki, a dicidi e siman aki di 
manda Diego de Cuba su 
carta di retiro como perso-
nal di siguridad den servi-
cio di AAA.

Nos no por a con rma 
e violacion cometi pa Di-
ego, pero si cu el a tuma 
un decision cu e ta bon na 
altura cu e no tin autoridad 
pa tuma e decision aki. Di-
ego de Cuba sinembargo ta 

sigui como Presidente di e 
sindicato STA cu tambe tin 
miembronan di e sindicato 
cu ta den servicio aeropuer-
to.

Notabel di e caso aki ta e 
hecho cu diabierna ultimo, 
Diego den su calidad como 
Presidente di STA, a reuni 
cu gerencia di aeropuerto 
caminda a trata e asunto di 
pensioen di e trahadonan 
riba cual tin un diferencia 
di opinion grandi. Miem-
bronan di e sindicato kier 
bay forma parti di e fondo 
di pensioen di APFA, pero 
di parti di gerencia di aero-
puerto, esaki no ta acepta-

bel splicando cu e forma di 
e sistema di APFA, lo no ta 
cuadra cu e vision y sistema 
cu directiva di AAA kier 
mira y hiba den su maneho.

Mesora e sindicato a 
dirigi varios carta na con-
seho di Minister, entre otro 
carta a bay pa Prome Min-
ister Evelyn Wever-Croes, 
mesun cos pa Minister 
Glenbert Croes y tambe pa 
Minister Geo rey ever 
pa informa riba e situacion 
cu a surgi aki pa mira si por 
sali for di e con icto aki.

E presidente di STA pues 
diabierna a sinta na mesa cu 
gerencia di AAA pero dial-

una den un proceso di retiro 
cu no a ni tuma ni un dia, 
a dicidi di entrega Diego su 
carta di retiro, loke e no a 
acepta y mesora a pone e 
asunto aki den man di abo-
gado pa inicia un proceso 
contra di gerencia di aero-
puerto. 

Retiro di e sindicalista 
sinembargo lo no tin di 
haber cu su rol como lider 
sindical di trahadonan pero 
mas tanto esaki lo ta un de-
cision cu el a tuma durante 
di su trabou cu ta algo cu no 
ta permisibel, sigur pa loke 
ta trata reglanan di siguri-
dad.

ORANJESTAD -  Dia-
mars mainta, Prome Mi-
nister Evelyn Wever-Croes 
hunto cu Minister Ursell 
Arends, Minister Geo rey 
Wever y Minister Xiomara 
Maduro, den presencia di 
conseheronan, a reuni cu 
Secretario di Estado Ale-
xandra van Hu elen. E to-
piconan di e reunion tabata 
e re nanciamento di e 916 
miyon orin cu Hulanda a 

nancia Aruba den tempo-
rada di Covid y pa duna un 
"update" riba e landspak-
ket.

Prome Minister a indica 
cu e reunion tabata uno po-

Prome Minister a reuni cu Van Huffelen

Lo sigui na mesa respetuosamente, buscando un solucion
sitivo y cu Aruba tabata tin 
e oportunidad di trece vari-
os punto dilanti. Mirando 
cu riba diferente punto ex-
cepto uno, Aruba y Hulanda 
ta riba mesun liña, lo sigui 
na mesa pa asina por yega 
na un miho solucion. Pa 
loke ta re nanciamento di e 
debe, Hulanda ta di acuerdo 
pa re nancia. Esaki sigur ta 
un bon noticia mirando cu 
si esaki no ta e caso, Aruba 
lo mester paga e debe aki 
na October 2023, y no ta 
dispone di e placa pa paga 
esaki. Loke si Hulanda kier, 
ta pa bin condicionnan na 
mesa cu ta sigura cu Aruba 

lo cumpli pa paga e debe 
aki cabalmente den futuro. 
E condicionnan aki lo no 
conta solamente pa e Go-
bierno di Gabinete Wever-
Croes den cual Hulanda tin 
con ansa, sino e ta conta 
pa cualkier otro gobierno 
cu sinta den futuro. Cua go-
bierno cu bin den futuro lo 
mester cumpli cu e palabra-
cionnan haci, di tin nansas 
saludabel y normanan pa 
cumpli cu ne. Riba e punto 
aki Aruba ta ful di acuerdo 
cu Hulanda pasobra super-
vicion nanciero di un pais 
ta importante y necesario.

Prome Minister a splica 
cu e unico diferencia di 
opinion cu tin entre Aruba 
y Hulanda ta, e manera 
con lo ehecuta e palabra-
cionnan cu ta haci. Esaki 

ta un topico cu a wordo 
discuti durante e reunion 
extensamente. Hulanda su 
deseo ta pa pone e palabra-
cionnan aki den e rijkswet, 
pero Parlamento di Aruba 
a indica, di no ta di acu-
erdo cu esaki, y lo prefera 
un "landsverordening" cu 
ta un ley local. Mirando cu 
esaki ta e unico diferencia 
di opinion, Prome Minister 
a indica cu como gobierno 
responsabel, lo sigui na 
mesa pa purba yega na e 
miho alternativa y solucion 
pa pais Aruba.

 Tambe, Prome Minister 
a trece dilanti cu Corsou 
y Sint Maarten tabata tin 
un rijkswet, pero tur dos 
isla a haya dispensacion di 
nan debenan, aclontrario di 
Aruba cu no a haya esaki. 

Tampoco por bisa cu e ley 
aki a funciona optimal na 
Corsou y Sint Maarten, 
mientras cu si por bisa cu 
e "landsverordening" a de-
mostra di ta e ciente den 
pasado pa pais Aruba. 

Den pasado, e gobierno 
di Gabinete Mike Eman 
(AVP), a hiba un maneho -
nanciero iresponsabel, pero 
na momento cu a introduci 
e Laft, tur esaki a para. 

Pa cu esaki por conclui 
cu el a traha debidamente. 
Aruba na e momentonan 
aki ta den crecemento y de-
saroyo, y no lo desea di tin 
un rijkswet pa stroba esaki. 
Pa e motibo aki, Gobierno 
lo sigui na mesa cu Hulan-
da pa asina delibera y purba 
na yega na e miho solucion 
pa henter e comunidad di 
Aruba. Por ultimo tambe a 
toca e tema di e landspak-
ket, e ehecucion di esaki y e 
retonan cu tin actualmente.

"Por conclui cu e tabata 
un bon reunion, na unda lo 
sigui na mesa respetuosa-
mente, buscando un solu-
cion den e miho interes pa 
e pueblo di Aruba" Prome 
Minister Evelyn Wever-
Croes a expresa.

KRALENDIJK--E tim 
di futbòl femenino di Ni-
kiboko bou di coach Alexis 
Bloem, e tim di Flamingo 
United Girls, n di siman 
pasá a titulá kampion fe-
menino di torneo futbòl 
Kopa Lito 2023.

Flamingo United Girls 
ta un tremendo tim ku tin 
komo kapitan un tremendo 
hungadó ku ta Tanisha.

E tim aki por bisa ta unu 
ku ta gana mayoria torneo o 

K R A L E N D I J K -
-Manera ya nos a trese 
na publisidat, despues ku 
kampionato nashonal di 
biliart Bola-9 a nalisá 
luna pasá, kampionato ku 
sr. Marvin Abdul a titulá 
kampion, por sièrto e 
presidente FeBiBo ku ta 
e federashon di biliart di 
nos isla, e próksimo kam-
pionato pa Ranking ta 
tuma lugá di 10 pa 16 di 
yüli 2023.

Esaki ta trata di un 
kampionato pa ranking 
Bola-8.

E preparashonnan ya 
a kuminsá fo’i luná pasá, 
preparando pa e próksimo 
kampionato di bola-8.

E kampionato aki tam-
be ta primintí di bira otro 
tremendo kampionato, 
mirando e interes ku a 
lanta formalmente último 
aki pa e deporte di biliart.

No tin duda ku mui 
probabel un kantidat “re-
cord” di partisipante lo ta 

E último simannan e skol di futbòl di PSV a organisá 
klínika di futbòl pa muchanan di skol na Boneiru. Meta 
di e klínika akí ta pa duna e muchanan un periodo di 
goso di futbòl. PSV ta spera ku e muchanan realmente a 
gosa i a siña hopi di su treinernan.

Periodo di goso di futbòl

Flamingo United Girls kampion Kopa Lito
sea kampionato di nos isla.

Matoria torneo o kam-
pionato ku nan partisipá na 
dje nan ta titulá kampion.

Ku sr. Bloem komo coa-
chi Tanisha komo kapitan 
di e ekipo, huntu ku otro 
hungadónan, ta forma sigur 
un tremendo ekipo femeni-
no ku otro ekiponan di otro 
isla tambe tin di tene debi-
do kuenta ku e tim aki.

E tim aki ta primintí di 
bira sigur un tremendo eki-

po pa futuro.
Nos ta spera ku e tim aki 

manera e ta awe, keda huntu 
pa sigui desaroyá huntu ku 
sr. Bloem na kabes komo 
coach i Tanisha komo kapi-
tan.

Nos ta deseá e ekipo aki 
tur pero tur klase di éksito 
den futuro.

Riba potrètnan e ekipo 
despues di a titulá kampion 
torneo Kopa Lito 2023 n 
di siman pasá.

Preparashon kampionato ranking 
bola-8 kanando bon

den e kampionato di bola-
8 próksimamente.

Tin enorme interes pa e 
deporte di biliart, loke sin 
duda ta birando bastante 
interesante.

Hopi ta esnan ku últi-
mamente a bin ta mustra 
interes pa e deporte di 
biliart.

Ta bon pa menshoná, 
ku sin duda e interes pa e 
deporte di biliart a lanta 
formalmente i ta sigui 
krese tambe, ya ku tin hopi 
interes di parti hóbennan 
pa ku e deporte aki.

Nos ta deseá tur e par-
tisipantenan den e torneo 
pa ranking bola-8 e luna 
aki, tur pero tur klase di 
éksito.

Esaki e presidente di 
FeBiBo tambe ku ta Mar-
vin Abdul a trese na publi-
sidat den entrevista ku nos 
tabatin kuné siman pasá.

Éksito na e hungadónan 
den e kampionato aki pa 
Ranking Bola-8.

Tur hende ku a yega di para riba un ref den laman no mashá hundu, mester a pasa un sustu ora el a sinti algu morde su 
tenchinan. Esaki tabata atake di Ladronchi hel, ku ta un piská mashá teritorial.
E ta defendé su hardin di lima, kaminda e tin su nèshi i ta depositá su webunan, ku mashá fervor kontra tur intruso, spesial-
mente kontra piská ku ta kome lima. E ta tribi ataká piská muchu mas grandi kuné i e ta kore asta ku seapel dor di morde 
punta di nan spiñanan.
Ladronchi hel yòn tin koló muchu mas espektakular ku e adultonan (e potrèt na man drechi). Motibu di esaki por ta ku 
algun di nan ta kue djap di limpiesa. Ladronchi hel yòn ta koló hel ku un mancha maron na rais di nan rabu, un mancha 
ku un rant blou riba nan ala di lomba i un mancha chikitu pretu na base di nan ala di pechu.

Ladronchi hel




